	                                                                                                                              Layihə



	                                                                                      Azərbaycan Respublikası 
                             Kənd Təsərrüfatı Nazirliyinin 
                             2015-ci il “__”tarixli  “___” nömrəli     

                                                                                                    qərarı ilə təsdiq edilmişdir
Kənd təsərrüfatı texnikasının dövlət qeydiyyatına alınması üçün 
müraciətin və sənədlərin qəbulu üzrə

İNZİBATİ REQLAMENT
1. Ümumi müddəalar
 

1.1. Elektron xidmətin adı: Siyahısı Azərbaycan Respublikasının Nazirlər Kabineti tərəfindən müəyyən edilən nəqliyyat vasitələrinin və mexanizmlərin (bundan sonra – kənd təsərrüfatı texnikası) dövlət qeydiyyatına alınması üçün müraciətin və sənədlərin qəbulu.           
1.2. Elektron xidmətin məzmunu: Fiziki və hüquqi şəxslərə məxsus mexaniki nəqliyyat vasitələrinin və onların qoşqularının dövlət qeydiyyatına alınması və uçotunun aparılması.
1.3. Elektron xidmətin göstərilməsinin hüquqi əsası: 
- “Yol hərəkəti haqqında” Azərbaycan Respublikasının Qanunu;

-  Azərbaycan Respublikası Prezidentinin 2015-ci il 23 iyul tarixli 571 nömrəli Fərmanı ilə təsdiq edilmiş Baş Dövlət Texniki Nəzarət Müfəttişliyi haqqında “Əsasnamə”;

- Azərbaycan Respublikası Nazirlər Kabinetinin 1999-cu il 15 mart tarixli 39 nömrəli qərarı ilə təsdiq edilmiş “Mexaniki nəqliyyat vasitələrinin və onların qoşqularının müəyyən edilmiş qaydada dövlət qeydiyyatından keçirilməsi və dövlət qeydiyyatı üzrə uçota alınması haqqında” Əsasnamə;

- Azərbaycan Respublikasının Nazirlər Kabinetinin 14 avqust 2008-ci il tarixli 187 nömrəli "Azərbaycan Respublikasının Kənd Təsərrüfatı Nazirliyi tərəfindən dövlət qeydiyyatı aparılan nəqliyyat vasitələrinin Siyahısı"nın təsdiq edilməsi haqqında Qərarı;

- Azərbaycan Respublikası Nazirlər Kabinetinin 2012-ci il 17 oktyabr tarixli 235 nömrəli qərarı ilə təsdiq edilmiş “Elektron xidmət növlərinin siyahısı” 10.5 bəndi.
1.4. Elektron xidməti göstərən dövlət qurumunun adı: 
Azərbaycan Respublikasının Kənd Təsərrüfatı Nazirliyi Baş Dövlət Texniki Nəzarət Müfəttişliyi.
1.5. Elektron xidmətin digər icraçıları: Yoxdur. 

1.6. Elektron xidmətin avtomatlaşdırılma səviyyəsi: Tam.
1.7. Elektron xidmətin icra müddəti: Texniki müayinədən sonra 30 dəqiqə (sənədlərin həqiqiliyinin şübhə doğurduğu hallarda 1 gün ərzində).
1.8. Elektron xidmətin göstərilməsinin nəticəsi: Fiziki və hüquqi şəxslərə məxsus özüyeriyən texnikalar üçün qeydiyyat şəhadətnaməsi, dövlət nömrə nişanı, traktor yedəkləri üşün qeydiyyat talonu, dövlət nömrə nişanı və asma-qoşma mexanizmləri üçün qeydiyyat talonu.
2. Elektron xidmətin göstərilməsinin həyata keçirilməsi
 

2.1. Elektron xidmətin növü: İnteraktiv
2.2. Elektron xidmət üzrə ödəniş:  Ödənişli   
2.2.1. “Dövlət rüsumu haqqında” Azərbaycan Respublikası Qanununa dəyişikliklər edilməsi barədə” Azərbaycan Respublikasının  21 dekabr 2012-ci il tarixli Qanunu

· qeydiyyat şəhadətnaməsi üçün -5 manat;

· nömrə nişanı üçün -11 manat;

· texniki baxış  keçirilməsi üçün - 10 manat.

Dövlət rüsumunun ödənilməsi üçün rekvezitlər:

                                                Alan bank

Dövlət Xəzinədarlığı Agentliyi

Kod:

210005
VÖEN:

1401555071

M/h:

AZ41NABZ01360100000000003944

S.W.I.F.T. BİK:

CTREAZ22

Hesab № 
AZ41NABZ01360100000000003944

Vəsaiti alan

Adı:

Baş Dövlət Texniki Nəzarət Müfəttişliyi

VÖEN:

1700221271

Hesab №

AZ95CTRE00000000000002187701

Büdcə təsnifat kodu:

142340

Büdcə səviyyə kodu:

7

Qeyd: Dövlət rüsumu bank, poçt, plastik kart, elektron ödəmə sistemləri və internet vasitəsi ilə ödənilə bilər.

.

2.3. Elektron xidmətin istifadəçiləri:

Azərbaycan Respublikasında fəaliyyət göstərən hüquqi və fiziki şəxslər. 
2.4. Elektron xidmətin təqdim olunma yeri:
www.agro.gov.az , www.e-gov.az, www.e-xidmetler.agro.gov.az.
www.texnaz.gov.az.
2.5. Elektron xidmət barədə məlumatlandırma:
      www.agro.gov.az, www.e-gov.az, www.e-xidmetler.agro.gov.az. 

e-mail: web@agro.gov.az
Telefon: (012) 493-41-49

       e-mail:azerbashdovtexnaz@mail.ru
       Telefon: (012) 493-41-49, (012) 561-96-41
2.6. Elektron xidmətin göstərilməsi üçün tələb olunan sənədlər və onların təqdim olunma forması: 
Tələb olunan sənədlərin surətləri skan edilmiş formada təqdim edilir.
· ərizə;

· Azərbaycan Respublikasının qanunvericiliyi ilə müəyyən edilmiş qaydada onun sahibliyini təsdiq edən müvafiq sənəd və ya məhkəmənin qərarı;

· Azərbaycan Respublikasının qanunvericiliyi ilə müəyyən edilmiş rüsumların yığımların ödənilməsi barədə sənəd;

· Gömrük orqanının icazə sənədi (xarici dövlətlərdən alınaraq Azərbaycan Respublikasının ərazisinə hüquqi və fiziki şəxslər tərəfindən gətirilmiş nəqliyyat vasitəsi üçün gömrük orqanlarının verdiyi icazə sənədi);

· Qeydiyyatdan çıxarılmaya dair sənəd (nəqliyyat vasitəsinin əvvəl qeydə alındığı dövlətin daimi qeydiyyatından çıxarıldığına dair sənədi - onun qeydiyyat və ya tranzit nişanları Texniki Nəzarət Müfəttişliyinə təhvil verilməlidir); 

· istehsalçı zavodun verdiyi texniki pasport;

· istehsalçı zavodun verdiyi sertifikat;

· istehsalçı zavodun verdiyi arayış;

· istehsalçı zavodun verdiyi hesab;

· istehsalçı zavodun verdiyi təhvil-təslim aktı;

· aqreqat dəyişdirildikdə, əldə edilməsinə aid sənəd;

· komisyon və ya ticarət təşkilatının verdiyi hesab arayış;

· bağışlama, ləğv etmə, vərəsəlik və sair şəhadətnamələrdən biri (qanunvericiliklə müəyyən olunmuş qaydada);

· texnikanın əvvəlcədən qeydiyyata alınması barədə sənəd;

· texnikanın qeydiyyatdan çıxarıldığı barədə sənəd;

· İcbari sığortası şəhadətnaməsi (texnikanın mülkiyyətçisinin məsuliyyətinin icbari sığortası şəhadətnaməsi).




3. Elektron xidmətin göstərilməsi üçün inzibati prosedurlar

Qeyd: İnformativ növlü elektron xidmətlər istifadəçilər üçün daim açıqdır və müraciət edilməsi hər hansı qaydada məhdudlaşdırıla bilməz.

3.1. İnteraktiv elektron xidmətlər uçun sorğu:

3.1.1. Sorğunun formalaşdırılması: İstifadəçi inzibati reqlamentin 2.4-cü bəndində göstərilən internet ünvanına (www.texnaz.gov.az.) daxil olaraq başlıqdan e-Müraciət bölməsindən “Texnikanı qeydiyyata alma” xidmətini seçir, həmin xidmət üzrə açılan müraciət formasını doldurur və bu inzibati reqlamentin 2.6-cı bəndində göstərilən sənədlərin skan olunmuş surətlərini əlavə edərək göndərir.           
3.1.2. Sorğunun qəbulu: Sorğu inzibati reqlamentin 2.4-cü bəndində göstərilən internet ünvanlara daxil olduğu tarixdə qeydə alınır və bu barədə dərhal istifadəçinin elektron poçt ünvanına bildiriş göndərilir. Sorğunun sonrakı icrası ilə bağlı istifadəçiyə əlavə bildiriş göndərilir.

3.2. Elektron xidmətin göstərilməsi və ya imtina edilməsi:

3.2.1. Sorğunun yerinə yetirilməsindən imtina halları: 2.6-cı bəndində göstərilən sənədlərin skan edilmiş surətlərinin həqiqiliyi dövlət qeydiyyatını həyata keçirən orqanın vəzifəli şəxsində şübhə yaratdıqda, müvafiq sənədlər barədə məlumat əldə etmək üçün dövlət orqanları tərəfindən aparılan elektron informasiya ehtiyatlarından istifadə edilir, bu mümkün olmadığı halda müraciət etmiş şəxslərdən həmin sənədlərin əsli tələb edilir.

Müayinə zamanı təqdim edilmiş sənədlərdə göstərilən göstəricilərlə və nəqliyyat vasitəsinin mühərrik, ban və şassi nömrələri, habelə rəngi uyğun gəlmədikdə imtina edilir və imtina səbəbləri göstərilməklə 1 (bir) iş günü müddətində bu barədə istifadəçinin elektron poçt ünvanına bildiriş göndərilir və ya yazılı  məlumat verilir.
3.2.2. Sorğunun qəbulu: Hüquqi və ya fiziki şəxslər tərəfindən təqdim olunmuş sənədlərdə çatışmazlıqlar  aradan qaldırıldıqdan sonra, sənədlər yenidən təqdim  olunur, nəticəsi barədə istifadəçiyə məlumat verilir və  müvafiq qərar qəbul edilir.

3.3. Sorğunun icrası:

3.3.1. Ardıcıl hər bir inzibati əməliyyat, o cümlədən məsul şəxs haqqında məlumat: Ərizə və təqdim edilən sənədlər Baş Dövlət Texniki Nəzarət Müfəttişliyi tərəfindən qəbul edilərək xüsusi kitabda qeydə alınır və aidiyyəti  şöbələrə təqdim edilir. Şöbələrdə sənədlərə baxılır və çatışmazlıqlar aşkar edilmədikdə müvafiq qaydada icra olunur.

3.3.2. Hər bir inzibati əməliyyatın məzmunu, yerinə yetirilmə müddəti və ya maksimal yerinə yetirilmə müddəti: Məsul şöbədə sorğuya və ona əlavə edilən sənədlərə baxılır və təqdim edilmiş sənədlərdə çatışmazlıqlar aşkar edildikdə, bu barədə istifadəçiyə 1 (bir) iş günündən gec olmayaraq bildiriş göndərilir. Onlar arandan qaldırıldıqdan və sənədlər təkrar təqdim edildikdən sonra onlara 1 (iş günü) müddətində baxılır və müvafiq qərar qəbul edilir.
3.3.3. İnzibati əməliyyatda iştirak edən digər dövlət orqanı haqqında məlumat: Yoxdur.

3.3.4. Hər bir inzibati prosedurun nəticəsi və onun verilməsi qaydası:         

İmtina üçün əsas olmadıqda, texnika müayinədən keçirildikdən sonra 30 dəqiqə müddətində müvafiq olaraq, texnikaya qeydiyyat şəhadətnaməsi (qeydiyyat talonu) və dövlət nömrə nişanı verilməklə, Daşınar Əmlakın Rəsmi Dövlət Reyestri kitabında qeydiyyata alınır və texnika sahibi tərəfindən imzalandıqdan sonra sənədlər aidiyyatı təqdim edilir.

3.4. Elektron xidmətin yerinə yetirilməsinə nəzarət:

Xidmətin yerinə yetirilməsinə nəzarəti Azərbaycan Respublikası Baş Dövlət Texniki Nəzarət Müfəttişliyinin müvafiq şöbəsi həyata keçirir.

3.4.1. Nəzarət forması: kargüzarlıq.

3.4.2. Nəzarət qaydası: Azərbaycan Respublikası Prezidentinin 2003-cü il 27 sentyabr tarixli 935 nömrəli Fərmanı ilə təsdiq edilmiş “Dövlət hakimiyyəti orqanlarında, idarə, təşkilat və müəssisələrində kargüzarlığın aparılmasına dair Təlimat”la müəyyən edilmiş qaydada.
3.5. Elektron xidmətin göstərilməsi üzrə mübahisələr:

3.5.1. İstifadəçinin şikayət etmək hüququ haqqında məlumat: İstifadəçi göstərilən elektron xidmətlə bağlı onu razı salmayan istənilən məsələ barədə inzibati qaydada şikayət edə bilər.

3.5.2. Şikayətin əsaslandırılması və baxılması üçün lazım olan informasiya: Şikayət kağız üzərində və ya elektron qaydada tərtib olunur. Kağız üzərində şikayət Nazirliyin poçt ünvanına, elektron şikayət isə inzibati reqlamentin 2.5-ci bəndində göstərilən e-poçt ünvanına göndərilir. Şikayət ərizəsi “İnzibati icraat haqqında” Azərbaycan Respublikası Qanununun 74-cü maddəsinə uyğun olmalıdır.

3.5.3. Şikayətin baxılma müddəti: Şikayətə “İnzibati icraat haqqında” Azərbaycan Respublikası Qanununun 78.1-ci maddəsində müəyyən olunmuş müddətdə baxılır.

3.5.4. Məhkəməyə verilən şikayətə Azərbaycan Respublikasının İnzibati Prosessual Məcəlləsi ilə Müəyyən edilmiş qaydada baxılır.
** *
3

